
FIDOIY USTOZ

Shamsiddin Sharopovich Sharopov 1938 yilning 1 may oyida
Samarqand shahrida tug‘lgan. O‘rta maktabni bitirgach, 1955 yilda O‘rta
Osiyo davlat universiteti (hozirgi 0‘zMU) ning tarix fakultetiga o‘qishga Kirib,
uni 1960 yilda a’lo baholar bilan tugatgan va universitetga o‘qituvchilikka
tavsiya etilgan.

SH.Sharopov 1965 yilda tarix fanlari nomzodi, 1990 yilda esa tarix
fanlari doktori ilmiy darajasini olish uchun dissertatsiyalarni muvaffaqiyatli
himoya qilgan.

SH.Sharopov 1960 yildan boshlab tarix fakulteti o‘qituvchisi,
1961 yildan universitet yoshlar qo‘mitasi kotibi, 1962 yildan aspirant,
dotsent, professor, kafedra mudiri, xorijiy davlatlar talabalarini tayyorlash
fakulteti dekani, universitetning xalqaro munosabatlar bo‘yicha prorektori
hamda 18 yil mobaynida O‘zbekiston Milliy universiteti huzuridagi Oliy
Pedagogika instituti direktori lavozimlarida ishlagan. Hozirda Bosh ilmiy-
metodik markaz faxriy professori hisoblanadilar.

Professor Sh.Sharopov pedagog kadrlarni gayta tayyorlash va ularning
malakasini oshirish bo‘yicha ozining samarali hissasini qo‘shib kelayotgan
yetuk olimdir.

Professor Sh.Sharopov ilmiy-uslubiy va nazariy ishlarga katta e’tibor
qaratgan. Tarixchi olim tomonidan 250 dan ziyod ilmiy va ilmiy-uslubiy
ishlar, jumladan 15 ta monografiya, 4 ta darslik, risola va uslubiy to‘plamlar
nashr qilingan.

Professor Sh.Sharopov ko‘plab shogirdlar tayyorlagan bo‘lib, bugungi
kunda ular shunday ustozga izdoshlik qilayotganliklari bilan faxrlanadilar.
Uning rahbarligida 15 nafar fan nomzodi va fan doktorlari tayyorlangan.

Professor Sh.Sharopov ilmiy tadqiqot ishlari, jumladan, O‘zbekistonda
tarix fanini rivojlantirishga, respublika kasaba uyushmalari tarixi, faoliyati,
kelajagini o‘rganishga bag‘shlagan izlanishlari orqali kasaba uyushmalari
tarixini respublikamizda birinchi bo‘lib yorqgin yoritgan va g‘oyaviy muhim
muammolarni ochib bergan.

Professor Sh.Sharopov rahbarligida qator xalqgaro va viloyatlararo ilmiy-
nazariy va uslubiy konferensiyalar tashkil etilgan. Shuningdek, olim xorijiy
mamlakatlarda bo‘lib o‘tgan konferensiyalarda ilmiy ma’ruzalar qilgan.
Jumladan, u Moskva (Rossiya), Ummon (Iordaniya), Vintiyan (Laos), Varshava



(Polsha), Berlin (Germaniya), Gavana (Kuba), Vashington (AQSH)
universitetlarida Vatanimiz ilmiy salohiyatini namoyish etgan yetuk olimdir.

Professor Sh.Sharopov jamoat ishlarida faol qatnashib, bir necha yillar
davomida O‘zbekiston Milliy universiteti Ilmiy Kengashi, Oliy ta’lim, fan va
innovatsiyalar vazirligi huzuridagi Bosh ilmiy-metodik markaz [Imiy Kengashi
a'zosi sifatida faoliyat yuritib kelmoqda.

Tarix fanlari doktori, professor Shamsiddin Sharopovich Sharopov
haqidagi axborotni Markaziy Osiyo gumanitar tarixi va madaniyati bo‘yicha
olimlar Ma'lumotnomasidan ingliz tilida olish mumkin (AQShning Garvard
universiteti, 1995, 237).

Professor Sh.Sharopov ikki marotaba O‘zbekiston Respublikasi Oliy
Kengashining Faxriy yorligi (1980, 1995 yillar), Oliy ta’lim, fan va
innovatsiyalar vazirligining “Oliy ta’lim a’lochisi”, O‘zbekiston Milliy
universitetining “Buyuk xizmatlari uchun” medali bilan taqdirlangan.
Professor Sh.Sharopov 0‘%Zbekiston Respublikasining Birinchi Prezidenti,
buyuk davlat va siyosat arbobi Islom Abdug‘anievich Karimov tavalludining
80 yilligiga bag‘ishlangan tadbir munosabati bilan “Oltin medal” bilan
mukofotlangan.

2018 yil 12 aprelda O‘zbekiston Faxriylari ijtimoiy faoliyatini qo‘llab-
quvvatlash jamg‘armasi Vasiylik Kengashining “Mehnat faxriysi” ko‘krak
nishoni bilan mukofotlangan.

O‘zbekiston Kasaba uyushmalari federatsiyasi ijroiya qo‘mitasining
2021 yil 20 oktabrdagi Qaroriga asosan “Kasaba uyushmalari kuniga 1 yil”
esdalik ko‘krak nishoni bilan taqdirlandi. 2019 yilda bo‘lib o‘tgan Kasaba
uyushmalari VIII qurultoyida gatnashgan.

Jumladan, professor Sh.Sharopovning Oliy ta’lim, fan va innovatsiyalar
vazirligi, Bosh ilmiy-metodik markazi hamda Britaniya Kengashining
O‘zbekistondagi vakolatxonasi bilan hamkorlikda tashkillashtirilgan oliy
ta’lim muassasalari rahbar kadrlari uchun “Ta’lim sifati menejmenti”
yo‘nalishidagi malaka oshirish kursi o‘quv dasturini ishlab chigishda va uning
muhokamalarida faol ishtirokini alohida ta’kidlash lozim.

Professor Sh.Sharopovning bugungi faoliyati respublikamizda ta’lim
sohasida amalga oshirilayotgan keng ko‘lamli islohotlarda faol ishtirok etish,
sifatini oshirish, mamlakatimiz ilm-fanini ravnaqiga xizmat qiluvchi bilimli,
intellektual rivojlangan kadrlarni tayyorlashga qaratilgan.

Tarix fanlari doktori, professor Shamsiddin Sharopovich Sharopov
mamlakatimizda tarix fani rivojiga, Milliy universitetda davlatimiz hayotining

barcha sohalari uchun kadrlar tayyorlashga, bu o‘quv maskanida ilmiy-
pedagogik ijod rivojini ta’'minlashga, respublikamizda pedagoglar tayyorlash
va ularning malakasini oshirishga ulkan hissa go‘shgan mohir pedagog,
taniqli olimdir.

Ayni paytda mamlakatimiz yoshlariga bilim berish, ularni tarbiyalashni
o‘zining bosh maslagi deb bilgan, respublikamiz pedagog kadrlarini gayta
tayyorlash va ularning malakasini oshirish ishiga ulkan hissa qo‘shgan, bunga
bosh-qosh bo‘lgan ustozimiz professor Sh.Sharopov o‘zining muborak 85
yoshini kuch-quvvatga to‘lgan zabardast olim, mehribon ustoz sifatida kutib
olmoqda.

Sh.Sharopovni ushbu qutlug’ sana bilan samimiy muborakbod etar
ekanmiz, uning ilmiy-pedagogik ishlari, mustaqil O‘zbekistonimizning ravnagqi
yo‘lidagi serqirra faoliyatida ulkan zafarlar tilaymiz.

Havas qilsa arziydigan mazmunli hayot yo‘lini bosib o‘tgan, halol va pok,
bukilmas iroda sohibi, ilm hamda yoshlar tarbiyasiga sadogatning yorqin
timsoli bo‘lgan bu yetuk insonning hayot yo‘li barchamiz uchun ibratlidir.

Shoymardonov T.T.,
Bosh ilmiy-metodik markaz direktori

NASHRIYOTDA GRAFIK DIZAYNI, G‘OYALAR VA RANG MODELLARI BILAN ISHLASH

Majidova Gulhayo Abdirazzoq qizi
Alisher Navoiy nomidagi ToshDO’TAU o qituvchisi

Annotatsiya: Maqolada noshirlik ishi talabalarida ijodkorlikni oshirish, grafik dizaynda
g’oyalarni tadbiq etish va ularni nashriyotda qo’llay olish qobilyatini rivojlantirish masalalari
ko‘rib chiqilgan va tahlil etilgan.

Kalit so’zlar: noshirlik ishi, ta’lim, talaba, g‘oya, shakllanish, grafika, grafik dizayn, rang
modellari.

Mamlakatimizda fan, ta'lim-tarbiya va ishlab chiqarish integratsiyasini ta'minlash, oliy
ta'lim tizimini rivojlantirish, moddiy-texnik bazasini mustahkamlash, ta'lim shakllari va mazmuni
takomillashtirish borasida olib borilayotgan islohotlar o'quv jarayoniga ilg'or pedagogik
texnologiyalarni joriy etish imkoniyatlarini kengaytirmoqda. Shu bilan birga bo'lajak noshirlarni
tayyorlash samaradorligini oshirishga doir tizimli yondashuvlar, kompyuter grafikasi, grafik
dizayn hamda g’oyalar bilan ishlashning ijobiy natijaviyligini ta'minlash mexanizmi yetarli
emasligi kuzatilmoqda.

Aslida grafika nima va nashriyot tizimida g‘oyalarni grafik dizaynga bog‘lagan holatda
ganday qo‘llash mumkin?

Grafik dizayn - bu maqgsadga qaratilgan san'at. Bu rasmlarni, ramzlarni yoki hatto so'zlarni
ishlatib, muammoni hal qilish yoki muayyan magsadlarga erishish uchun ijodiy va tizimli rejani
0'z ichiga oladi. Bu turli xil grafik elementlar va vositalardan foydalangan holda vizual aloqa,
tushuncha va g'oyalarni estetik ifodalashdir. Nashriyotda kitob, jurnal, gazeta va boshqa nashrlarni
chop etishda grafik dizayndan foydalanish magsadga muvofiq. Bunda bizga bir qancha grafik
dasturlar lozim. Masalan: Adobe Illustrator, CorelDraw, 3Ds Max va boshqalar.

Noshirlik, nashriyot ishi — nashriyotlar tashkil etish, kitoblar, gazeta, jurnallar, tasviriy
san’at asarlar, bosma mahsulotlarini tayyorlash, nashr qilish va uni tarqatishga oid soha.
Nashriyotlar chigaradigan mahsulotining turiga qarab — kitob nashriyoti, kitob-jurnal nashriyoti,
gazeta-jurnal nashriyoti va qanday o‘quvchilarga mo‘ljallanganligiga ko‘ra — ilmiy adabiyot,
ommaviy adabiyot, bolalar adabiyoti, o‘smirlar adabiyoti nashriyotlari va hokazoga bo‘linadi;
mavzusiga ko‘ra — universal va muayyan sohaga ixtisoslashgan nashriyotlar bor. Demak ko’rinib
turibdiki noshirlik ishi talabalariga turli sohalar bo‘yicha chop etiladigan kitob, jurnal va ilmiy
tadqiqotlar dizaynini, g‘oyalarini grafik dizaynga bog‘lagan holatda chop etishni o‘rgatish lozim.
Kataloglarni joylashtirish yoki matnlarning to'g'ri vizual ierarxiyasiga yordam beradigan oddiy
to'rlarni yaratish tahririyat dizaynining kaliti hisoblanadi. Shuning uchun ham yaxshi tahririyat
dizayneri tipografiya va juda ko'p dizaynga ega bo'lishi kerak chunki ikkalasi ham yonma-yon
yuradi. Tahririyat dizayni va uning kundalik faoliyatdagi yoki kompaniya va marketing faoliyatiga
ganday ta'sir qilishini chuqurroq o'rganiladi. Tahririyat dizayni, so'zdan ko'rinib turibdiki, grafik
san'at va umuman grafik dizaynning keng oilasiga kiruvchi texnikadir. Bu dizaynning asosan
matbaa sektori bilan bog'liq bo'lgan barcha narsalarni joylashtirish va loyihalash uchun mas'ul
bo'lgan qismidir.: jurnallar, flayerlar, kataloglar, tashrif qog'ozlari, plakatlar va boshqalar.

G‘oya — inson tafakkurida vujudga keladigan, jamiyat va olamlarni maqsad sari
yetaklayligan fikr. Grafik dizaynda g'oya, fikr va ma'lumotlarni obrazlar orqali insonlarga to‘g‘ri
yetkazish vositasi hisoblanadi.

Nashriyotda grafik dizayndan foydalanish jarayonida g’oya muhim rol o’ynagani kabi
g‘oyani namoyon etishda ranglar ham muhim ahamiyatga ega hisoblanadi. Rang modeli -

poligrafiyada yoki monitorning rangli kanallarida foydalanish mumkin bo‘lgan bo‘yoqlarning
chegaralangan soni yordamida ranglar namoyish qilinadigan tizim. Turli xil rangli modellarda
ranglar turlicha formulalar yordamida ifodalanadi. Rang modelini ranglar to‘plami, ya’ni rang
modeli gismlari birikmasi yordamida hosil bo'ladigan palitra bilan adashtirmaslik kerak. Yana
rang modelini tasvirni kodlashtirish usuli bilan aniglanadigan fayl formati bilan adashtirmaslik
lozim (fayl formatlari haqida ushbu bobning keyingi bo‘limlarida to‘liq ma’lumotlar keltiriladi).
Masalan, fayl probal.gif quyidagi parametrlarga ega bolishi mumkin: RGB - rang modeli, Web
safe - palitra, rastr tasvir turi, GIF - formatli fayl. Rang modeli chop etishga yoki tasvirni monitorda
namoyish qilinishiga qarab asosiy ranglarni ajratish yoki qo‘shish yordamida tus yaratishni
mo‘ljallaydi. Rangli poligrafiyada rangning tagsimlanish jarayoni muhim.

Poligrafiyada asosiy professional grafik muharrirlarda standart bo‘yicha taklif qilinuvchi
eng ko‘p tarqalgan rang modeli (Cyan, Magenta, Yellow, blacK - CMYK). Bu modelning nomi
ko'pgatlamli chop etishda qo'llaniladigan 4 ta tiniq bo‘yoqlardan kelib chiqqan. Nashriyotda chop
etish vaqtida 4 ta bo‘yoq uchun 1 ta klishedan foydalaniladi va qog‘ozga ketma-ket har bir
klishelarga berilib boriladi. Siyoh tiniq bo‘lgani uchun ulami bir joyga berish mumkin va shu
tarzda millionlab rang tuslari olinadi. RGB keng tarqalgan rang modeli bo‘lib, monitor ekranida
tasvirni qayta tiklash uchun mo‘ljallangan. Inson ko‘zi qabul qiladigan ranglarning nusxasini
olishdagi harakat bu modellarning asosida yotadi. HSB (Hue, Saturation, Brightness) modeli har
bir rangning tusi, to‘yinganligi va yorqinligi bilan aniqlanadi. Ba’zi pavtlarda u HSV (Hue,
Saturation, Value) va HLS (Hue, Lightness, Saturation) deb nomlanadi. CMYK, RGB va HSB
modellarining yaxshi hususiyatlari mujassamlashgan yangi LAB modeli ranglarning ekranda a’lo
darajada tasvirlanishi namoyishi uchun mos bo‘lganidek, 4 xil rangli tiniq bo‘yoqlar orqali chop
etish uchun mosdir.

Xulosa o’rnida aytish joizki, bo’lajak noshirga grafika, grafik dizayn, grafik dizaynda
g’oyalar bilan ishlash va shuning bilan birga nashriyotda g’oyani qo’llay olish uchun rang
modellaridan foydalanishni chuqur o‘rgatish talabalarda kelajakdagi kasbiy faoliyatida ko’nikma
hosil qilish imkoniyatini beradi. Ranglardan foydalana bilish qobilyatini oshirish uchun albatta
rang modellari bilan chuqur tanishtirish, hamda amalda qo‘llash ko‘nikmasini hosil qilib borish
noshirlik ishi talabalarida kelajakda kasbiy mahoratiga katta hissa qo‘shadi.

